Ա Մ Փ Ո Փ Ա Թ Ե Ր Թ
«Հայաստանի Հանրապետության  կառավարության  2022 թվա-
կանի հոկտեմբերի 6-ի N  1568-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

	1. Անվտանգության խորհրդի գրասենյակ
	07.09.2023թ.

	
	848561


	Առաջարկություններ և դիտողություններ չկան:
	Ընդունվել Է ի գիտություն:


	2. ՀՀ ներքին գործերի նախարարություն
	08.09.2023թ.

	
	016/53206-2023

	Առաջարկություններ և դիտողություններ չկան:
	Ընդունվել է ի գիտություն:


	3. ՀՀ կրթության, գիտության, մշակույթի և սպորտի նախարարություն
	07.09.2023թ.

	
	031/53182-2023

	Առաջարկություններ և դիտողություններ չկան:
	Ընդունվել է ի գիտություն:


	4. ՀՀ արդարադատության նախարարություն
	12.09.2023թ.

	
	035/53978-2023


	1․Նախագծի 2-րդ՝ «Կոռուպցիայի դեմ պայքարը» բաժնի 7-րդ՝ «Հանրային պաշտոն զբաղեցնող անձանց և հանրային ծառայողների պաշտոնական պարտականությունների իրականացման հետ կապված նվերների ռեեստր» միջոցառման գործողություն 1-ի ավարտի ժամկետը երկարաձգել՝ սահմանելով մինչև 2024 թվականի ապրիլը։ Սույն առաջարկը բխում է այն հանգամանքից, որ 2022 թվականի դեկտեմբերի 7-ին իրականացված օրենսդրական փոփոխությունների արդյունքում նվերների ռեեստրի վարման, նվերների գրանցման և հաշվառման ընթացակարգերը սահմանելու իրավասությունը փոխանցվել է Կոռուպցիայի կանխարգելման հանձնաժողովին, իսկ օրենսդրական փոփոխությունների արդյունքում նշված հարաբերությունները կարգավորող ենթաօրենսդրական իրավական ակտերի ընդունման ժամկետ է նախատեսվել 2023 թվականի ավարտը։ Վերոգրյալի հաշվառմամբ՝ ենթաօրենսդրական ակտերի ընդունման և ռեեստրի ամբողջական գործարկման տեսանկյունից առավել նպատակահարմար է վերոգրյալ ժամկետի սահմանումը։
2․ Միաժամանակ, նույն միջոցառման գործողություն 1-ի «Հիմնական գործողություններ» բաժնում առաջարկում եմ ավելացնել նոր նախադասություն հետևյալ բովանդակությամբ՝ «Սահմանել օրենքով սահմանված դեպքերում պետության սեփականությունը դարձող նվերների տնօրինման վերաբերյալ կարգավորումներ՝ նախատեսելով նվերների տնօրինման եղանակները, տնօրինման եղանակի վերաբերյալ եզրակացություն ներկայացնելու վերաբերյալ կարգավորումներ:»։ Վերոգրյալ լրացումը պայմանավորված է այն հանգամանքով, որ ներկայումս մշակվել է օրենսդրական փոփոխությունների փաթեթ, որով կարգավորվում են քննարկվող իրավահարաբերությունները։ Նույն գործողության «ակնկալվող արդյունքները» բաժնում վերջին նախադասությունը առաջարկում եմ շարադրել հետևյալ խմբագրությամբ՝ «Այսպիսով, օրենսդրական փոփոխությունների արդյունքում կհստակեցվեն հաշվառման ենթակա նվերների շրջանակը, Հանձնաժողովի՝ որպես պատասխանատու մարմնի գործառույթները, կսահմանվեն պետության սեփականությունը դարձող նվերների տնօրինման հստակ և կանխատեսելի կարգավորումներ:»։ 
	1.  Ընդունվել է, կատարվել է համապատասխան փոփոխությունը:













2. Ընդունվել է, կատարվել է համապատասխան փոփոխությունը:

	5. ՀՀ պետական եկամուտների կոմիտե
	07.09.2023թ.

	
	044/53081-2023

	Կառավարության որոշման նախագծով հաստատվող հավելվածի (այսուհետ՝ Նախագիծ) վերաբերյալ  հայտնում ենք հետևյալը.
1. Նախագծի 3-րդ «Սոցիալական իրավունքներ և պաշտպանություն» բաժնի «Աշխատանքային պայմանագրերի հաշվառման և կնքման թվային համակարգի ներդրում՝ պետական և մասնավոր հատվածի համար» հանձնառության (այսուհետ՝ Հանձնառություն) «1. Ո՞ր խնդրին է ուղղված հանձնառությունը» մասում նշվում է, որ տեսչական վերահսկողական գործողությունների ընթացքում պարզվում է, որ հաճախ են այն դեպքերը, երբ գործատուները հարկային մարմնի կողմից կիրառվող տուգանքներից խուսափելու համար taxservice.am համակարգով գրանցում են աշխատողի աշխատանքի ընդունման հայտը, սակայն աշխատանքային պայմանագիրը կամ աշխատանքի ընդունման անհատական իրավական ակտը չի կազմվում և չի վավերացվում գործատուի և աշխատողի կողմից։
Վերոնշյալի կապակցությամբ հայտնում ենք, որ նշված հատվածն անհրաժեշտ է հանել՝ նկատի ունենալով այն, որ ՀՀ հարկային օրենսգրքի 412-րդ հոդվածի 1-ին մասով սահմանված տուգանքը կիրառվում է նաև այն դեպքում, երբ նոր աշխատողի համար ներկայացվել է գրանցման հայտ, սակայն աշխատողի աշխատանքի ընդունումը ՀՀ օրենսդրությամբ սահմանված կարգով գրավոր չի չձևակերպվել (բացակայում է աշխատանքի ընդունման մասին անհատական իրավական ակտը և գրավոր պայմանագիրը)։
2.  Հանձնառության «Հանձնառության կարճ նկարագիրը» հատվածում և «Հանձնառության նկարագրություն» հատվածի 2-րդ՝ «Ի՞նչ լուծում եք առաջարկում» սյունակում առաջարկում ենք նշել, որ աշխատանքային պայմանագրերի հաշվառման և կնքման թվային  համակարգը (հարթակը) ներդրվելու է ՀՀ ՊԵԿ էլեկտրոնային կառավարման https://file-online.taxservice.am համակարգում, իսկ ֆիզիկական անձանց համար պայմանագիրը տեսանելի է լինելու եկամուտների հայտարարագրման համակարգում, և համակարգը կարող է ինտեգրվել ինչպես https://e-citizen.am/ հարթակին, այնպես էլ  հասանելի լինել պետական այլ մարմինների էլեկտրոնային համակարգերին՝ յուրաքանչյուրի իրավասությունների և տեխնիկական հագեցվածությանը համապատասխան:
3. Հանձնառության Հանձնառության պլանավորման գործողություն 3-ի անվանման մեջ առաջարկում ենք «և տեխնիկական աշխատանքների իրականացում» բառերը  փոխարինել «տեխնիկական նկարագրի կազմում» բառերով։ Միաժամանակ, Հանձնառության պլանավորման մասով նախատեսված գործողությունների շրջանակներում առաջարկում ենք առանձին գործողություններ նախատեսել նաև գնման գործընթացի կազմակերպման և ծրագրային աշխատանքների իրականացման համար։
	


1. Ընդունվել է, կատարվել է համապատասխան փոփոխությունը:














2. Ընդունվել է, կատարվել է համապատասխան փոփոխությունը:









3. Ընդունվել է, կատարվել է համապատասխան փոփոխությունը:






	6. ՀՀ քննչական կոմիտե
	07.09.2023թ.

	
	/53145-2023

	Առաջարկություններ և դիտողություններ չկան:

	Ընդունվել է գիտություն:


	7. ՀՀ հակակոռուպցիոն կոմիտե
	07.09.2023թ.

	
	035.2/53061-2023

	Առաջարկություններ և դիտողություններ չկան:

	Ընդունվել է գիտություն:


	8. ՀՀ շրջակա միջավայրի նախարարություն
	08.09.2023թ.

	
	043/53220-2023

	Կառավարության որոշման նախագծի հավելվածի՝
1. ԾՐԱԳՐԻ ՄՇԱԿՄԱՆ ԳՈՐԾԸՆԹԱՑԸ բաժնի 2-րդ կետով թվարկված պետական ծառայություններ կետի 4-րդ ենթակետը շարադրել հետևյալ խմբագրությամբ. 

Բնական   ռեսուրսների	 կառավարում (շրջակա միջավայրի պահպանություն, անատառներ, ընդերք և ջրային ոլորտ)։»:
2. 39-րդ էջի 6-րդ՝ «Քարտեզագրական տարածական տվյալների և մեթատվյալների հասանելիությունը» հանձնառության «Այլ մասնակիցներ» սյունակից հանել «Հայանտառ» ՊՈԱԿ» բառերը՝ հաշվի առնելով, որ «Կառավարություն» սյունակում նշված է շրջակա միջավայրի նախարարությունը, իսկ «Հայանտառ» ՊՈԱԿ-ը շրջակա միջավայրի նախարարության անտառային կոմիտեի ենթակա կազմակերպություն է:
3. 41-րդ էջի Հանձնառության նկարագրության 1-ին գլխի 4-րդ կետը «հատուկ» բառից առաջ լրացնել «բնության» բառով։ 
	Ընդունվել է, կատարվել է համապատասխան փոփոխությունը:


	9. ՀՀ պաշտպանության նախարարություն
	08.09.2023թ.

	
	ր017/53234-2023

	Առաջարկություններ և դիտողություններ չկան:


	Ընդունվել է ի գիտություն:

	10. ՀՀ բարձր տեխնոլոգիական արդյունաբերության նախարարություն
	08.02.2023թ.

	
	
036/45451-2023

	1. Նախագծի նախաբանին հաջորդող պարբերությունն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով: Նույն դիտողությունը վերաբերում է նաև Նախագծով հաստատվող հավելվածին (այսուհետ՝ Հավելված): 
2. Հավելվածի վերնագիրն անհրաժեշտ է խմբագրել, մասնավորապես՝ այն համապատասխանեցնել Նախագծի 1-ին կետով նախատեսվող կարգավորմանը:


	1. Ընդունվել է ի գիտություն:











2. Ընդունվել է, կատարվել է համապատասխան փոփոխությունը:



	11. ՀՀ աշխատանքի և սոցիալական հարցերի նախարարություն 
	                     09.12.2023թ.

	
	040/54176-2023

	Նախարարության կողմից ներկայացվել են մի շարք առաջարկներ նախագծում՝ հետագծման (track changes) տարբերակով: Նաև լրացուցիչ քննարկվել է աշխատանքային կարգով:
	Ընդունվել Է,  կատարվել է համապատասխան փոփոխությունը:


	12. ՀՀ կադաստրի կոմիտե
	08.09.2023թ.

	
	
107/53226-2023

	Հաշվի առնելով, որ «Տարածական տվյալների մասին» օրենքը ընդունվել է 2023 թվականի հունվարի 17-ին և ուժի մեջ է մտել 2023 թվականի փետրվարի 19-ին, Նախագծի հավելվածով ներկայացված ծրագրի (այսուհետ՝ Ծրագիր) 1-ին բաժնի 
6-րդ կետի 2-րդ ենթակետի («2. Ի՞նչ լուծում եք առաջարկում») 2-րդ պարբերությունը շարադրել հետևյալ նոր խմբագրությամբ.
««Տարածական տվյալների մասին» օրենքով սահմանված են տարածական տվյալների թարմացման մոտեցումներ՝ տվյալների արդիականություն և օբյեկտիվություն: Տարածական տվյալներ հավաքագրող, ստեղծող և տնօրինող պետական մարմինները, որոնք տրամադրում են տարածական տվյալների հավաքածուները և ծառայությունները, ստեղծում, տրամադրում և տարածում են համապատասխան մետատվյալներ, ինչպես նաև դրանք պահպանում և թարմացնում են տարածական տվյալների հավաքածուներին և ծառայություններին համապատասխան: Տարածական տվյալների և ծառայությունների մետատվյալների ստեղծման, պահպանման և թարմացման կանոնները սահմանվում են ոլորտները համակարգող լիազոր մարմնի կողմից: 
   Կադաստրի կոմիտեի ղեկավարի 2022 թվականի մարտի 31-ի N 76-Ն հրամանով սահմանված են մետատվյալների ստեղծման և թարմացման կանոնները, 
ՀՀ կառավարության 2022 թվականի հոկտեմբերի 6-ի N 1569-Ն որոշմամբ հաստատված են Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները:»
	Ընդունվել Է մասնակի: Կատարվել է համապատասխան փոփոխությունը: Սահմանման համար ընտրվել է ապառնի կատարման ժամանակաձևը, քանի որ հանձնառությունը ձևավորվել է 2022թ-ին, իսկ փոփոխությունը՝ կատարվել է 2023թ-ին: 




	13. ՀՀ ֆինանսների նախարարություն
	08.02.2023թ.

	
	
034/45730-2023

	Նախարարության կողմից ներկայացվել են մի շարք առաջարկներ նախագծում՝ հետագծման (track changes) տարբերակով: Լրացուցիչ համաձայնեցվել է նաև աշխատանքային կարգով: Նաև լրացուցիչ քննարկվել է աշխատանքային կարգով:
	Ընդունվել Է,  կատարվել է համապատասխան փոփոխությունը:




	14. «Էլեկտրոնային կառավարման, ենթակառուցվածքների ներդրման գրասենյակ» ՓԲԸ
	11.09.2023թ.

	
	080.1/53651-2023

	Առաջարկություններ և դիտողություններ չկան:

	Ընդունվել է ի գիտություն:



	15. Ազգային անվտանգության ծառայություն
	07.09.2023թ.

	
	053/53187-2023

	Առաջարկություններ և դիտողություններ չկան:

	Ընդունվել է ի գիտություն:


	16. Մրցակցության պաշտպանության հանձնաժողով
	07.09.2023թ.

	
	
039.1/53069-2023

	«ՀՀ կառավարության 2022 թվականի հոկտեմբերի 6-ի «Բաց կառավարման գործընկերություն» նախաձեռնության շրջանակներում Հայաստանի Հանրապետության 2022-2024 թվականների գործողությունների ծրագիրը  հաստատելու մասին» N 1568-Լ որոշման մեջ փոփոխություն կատարելու մասին» Կառավարության որոշման նախագծի «Էլեկտրոնային գնումների համապարփակ համակարգ. Իրական շահառուների ինստիտուտի կատարելագործում» վերտառությամբ 8-րդ հանձնառության այլ համակատարողների Կառավարության սյունակում առաջարկում ենք քննարկման առարկա դարձնել Մրցակցության պաշտպանության հանձնաժողովի (համաձայնությամբ) դիրքի տեղափոխման հարցը՝ նշելով այն «ԷԿԵՆԳ» ՓԲԸ-ից առաջ։ 
 
	Ընդունվել է, կատարվել են համապատասխան փոփոխությունները










	17. Գլխավոր դատախազություն
	13.09.2023թ.

	
	072.1/54228-2023

	«ՀՀ կառավարության 2022 թվականի հոկտեմբերի 6-ի «Բաց կառավարման գործընկերություն» նախաձեռնության շրջանակներում Հայաստանի Հանրապետության 2022-2024 թվականների գործողությունների ծրագիրը հաստատելու մասին» N 1568-Լ որոշման մեջ փոփոխություն կատարելու մասին» ՀՀ կառավարության որոշման նախագծի կապակցությամբ հայտնում եմ, որ «eCourt-Statistics վիճակագրական վերլուծական գործիք» հանձնառության շրջանակներում նախատեսվող գործողությունները պետք է հնարավորություն ընձեռեն պատկերացում կազմել նաև յուրաքանչյուր դատավորի և դատախազի կողմից կայացված ակտերի վիճակագրության վերաբերյալ: Ընդ որում, մինչդատական վարույթի օրինականության նկատմամբ հսկողություն իրականացնող դատախազի դեպքում նշված վիճակագրական տվյալները, ի թիվս այլնի, պետք է ներառեն նաև մինչդատական վարույթի փուլում կայացված այն ակտերի վերաբերյալ տվյալները, որոնք դատական վերահսկողության առարկա չեն դարձել: Նշված հնարավորություններով օժտված վիճակագրական գործիքի ներդրումը էապես կբարձրացնի մինչդատական վարույթին վերաբերյալ վիճակագրության ճշգրտությունը, կբացառի վիճակագրության վարման գործընթացում մեխանիկական սխալների հնարավորությունը: Վերոգրյալի հիման վրա՝ առաջարկվում է լրացում կատարել «Հանձնառության կարճ նկարագիրը» դաշտում՝ որպես համակարգի ներդրման նպատակ ավելացնելով դատավորների և դատախազների պաշտոնեական գործառույթների իրականացման վերաբերյալ վիճակագրական տվյալների մշակումը:
Հայտնում եմ նաև, որ 2023 թվականի սեպտեմբերի 1-ից գործարկվել է Մինչդատական քրեական վարույթի էլեկտրոնային կառավարման համակարգը, ուստի կարևոր է ապահովել հիշյալ հանձնառության կատարման շրջանակներում ներդրման ենթակա վիճակագրական գործիքների փոխգործելիությունը արդեն իսկ գործող համակարգի հետ:
	Ընդունվել է, կատարվել են համապատասխան փոփոխությունները

	18. Կոռուպցիայի կանխարգելման հանձնաժողով 
	28.07.2023թ.

	
	91.1/44705-2023

	Կոռուպցիայի կանխարգելման հանձնաժողովի կողմից ներկայացվել են մի շարք առաջարկներ ծրագրի նախագծում՝ հետագծման (track changes) տարբերակով: Լրացուցիչ համաձայնեցումներ են եղել աշխատանքային կարգով:

	Ընդունվել է, կատարվել են համապատասխան փոփոխությունները: 



	19.Քաղաքաշինության կոմիտե
	11.09.2023թ.

	
	027/53563-2023

	Առաջարկություններ և դիտողություններ չկան:

	Ընդունվել է ի գիտություն:

	20. Քաղաքացիական ծառայության գրասենյակ
	07.09.2023թ.

	
	ԶԿ/6048-2023

	Նախագծի նոր խմբագրությամբ շարադրվող հավելվածի (այսուհետ՝ Հավելված) «ԾՐԱԳՐԻ ՄՇԱԿՄԱՆ ԳՈՐԾԸՆԹԱՑԸ» ենթաբաժնի 4-րդ կետում անդրադարձ է կատարվում 2022 թվականի մարտի 7-ին կայացած քննարկմանը, որը վերաբերում է աշխատանքային պայմանագրերի թվային համակարգի (Հարթակ) ներդրմանը, իսկ Հավելվածի «ՍՈՑԻԱԼԱԿԱՆ ԻՐԱՎՈՒՆՔՆԵՐ ԵՎ ՊԱՇՏՊԱՆՈՒԹՅՈՒՆ» վերտառությամբ 3-րդ գլխով արդեն իսկ նախատեսվում է աշխատողների աշխատանքային իրավունքների պաշտպանության համակարգի բարելավման նպատակով աշխատանքային պայմանագրերի հաշվառման և կնքման թվային համակարգի (հարթակի) ներդրման միջոցով թվայնացնել թե՛ պետական, թե՛ մասնավոր հատվածում կնքվող աշխատանքային պայմանագրերը (աշխատանքի ընդունման մասին անհատական իրավական ակտերը)։
	Այս կապակցությամբ հայտնում ենք, որ Վարչապետի աշխատակազմի քաղաքացիական ծառայության գրասենյակի կողմից կառավարվող և համապատասխան մարմինների կողմից շահագործվող քաղաքացիական ծառայության տեղեկատվական հարթակում ներկայումս վարվում է հանրային պաշտոն զբաղեցնող անձանց և հանրային ծառայողների անձնական գործերը, այդ թվում՝ կնքվող աշխատանքային պայմանագրերը (աշխատանքի ընդունման մասին անհատական իրավական ակտերը)։ 
	Հաշվի առնելով վերոգրյալը, ինչպես նաև Հայաստանի Հանրապետության կառավարության 2015 թվականի օգոստոսի 31-ի «Պետական և տեղական ինքնակառավարման մարմինների կողմից էլեկտրոնային ծառայությունների մատուցման կամ գործողությունների կատարման համար օգտագործվող էլեկտրոնային համակարգերի անվտանգության, փոխգործելիության և տեխնիկական ընդհանուր պահանջները սահմանելու մասին» N 1093-Ն որոշման պահանջները՝ առաջարկում ենք կնքվող աշխատանքային պայմանագրերի թվային համակարգի (Հարթակ) ներդրման գործընթացում դիտարկել նաև քաղաքացիական ծառայության տեղեկատվական հարթակում հանրային ծառայողների վերաբերյալ առկա տեղեկատվության փոխգործելիության հնարավորությունը։ 
Հավելվածի «ՍՈՑԻԱԼԱԿԱՆ ԻՐԱՎՈՒՆՔՆԵՐ ԵՎ ՊԱՇՏՊԱՆՈՒԹՅՈՒՆ» վերտառությամբ 3-րդ գլխի 1-ին հանձնառությամբ ներկայացված խնդիրը (Հանրային ոլորտում հաճախ հանդիպում են այնպիսի դեպքեր, երբ աշխատողին տրամադրվում է աշխատանքի ընդունման մասին անհատական իրավական ակտը, սակայն պաշտոնի նկարագիրը (պաշտոնի անձնագիրը) հրամանին կից չի տրամադրվում, ինչի արդյունքում պետական ծառայողն իրականացնում է իր անմիջական ղեկավարի տված հանձնարարականները՝ հստակ չունենալով պատկերացում իր հիմնական աշխատանքային պարտականությունների մասին) վերաբերելի չէ քաղաքացիական ծառայության համակարգին, քանի որ թափուր պաշտոնին դիմելու պահին  պաշտոնի անձնագիրը  ներբեռնված և հասանելի է էլեկտրոնային եղանակով, քաղաքացիական ծառայության բոլոր պաշտոնների անձնագրերը ներբեռնված են քաղաքացիական ծառայության տեղեկատվական հարթակում, ինչպես նաև հասանելի են Քաղաքացիական ծառայության գրասենյակի պաշտոնական կայքում (cso.gov.am): 
	Ընդունվել է: Կատարվել են համապատասխան փոփոխությունները:



	21. Տեսչական մարմինների աշխատանքների համակարգման գրասենյակ
	07.28. 2023թ.

	
	/51.1/26037-2023

	Առաջարկություններ և դիտողություններ ներկայացվել են հետագծման (track changes) համակարգով:


	Ընդունվել է ի գիտություն:


	22. Էկոնոմիկայի նախարարություն 
	09.20.2023թ.

	
	033/55773-2023

	Նախարարությունն առաջարկում է Աշխատանքային պայմանագրերի հաշվառման և կնքման թվային համակարգի ներդրում՝ պետական և մասնավոր հատվածի համար հանձնառության լուծման գործընթացում դիտարկել ոչ թե աշխատանքային պայմանագրերի (աշխատանքի ընդունման մասին անհատական իրավական ակտերի) օրինակելի ձևերի նախատեսումը, այլ հարկային մարմնում գրանցելու ժամանակ ՀՀ աշխատանքային օրենսդրությամբ սահմանված նվազագույն պայմանների և աշխատողների աշխատանքային պարտադիր երաշխիքների արտացոլման նպատակով լրացման համար հավելյալ դաշտերի նախատեսումը, ինչպես քննարկվել է աշխատանքային կարգով։ Բացի այդ, նույն հանձնառության գործողություն 5-ում առաջարկում ենք վերանայել ոչ պետական համակարգում գործող աշխատանքային պայմանագրերի թվայնացման ժամկետը՝ նախատեսելով համակարգի ներդրումից հետո (2024 թվականի 4-րդ եռամսյակ) 2 տարի։
	Ընդունվել է: Կատարվել են համապատասխան փոփոխությունները:

	23. Տարածքային կառավարման և ենթակառուցվածքների նախարարություն 
	07.09.2023թ.

	
	025/52961-2023

	Դիտողություններ և առաջարկություններ չկան:
	Ընդունվել է ի գիտություն:



